
shrIpanchAkSharamantragarbhastotram

શ્રીપઞ્ચાક્ષરમન્ત્રગર્ભસ્તોત્રમ્

દુષ્ટતમોઽપિ દયારહિતોઽપિ વિધર્મવિશેષકૃતિપ્રથિતોઽપિ  ।
દુર્જનસઙ્ગરતોઽપ્યવરોઽપિ  કૃષ્ણ તવાસ્મિ ન ચાસ્મિ પરસ્ય॥ ૧॥
લોભરતોઽપ્યભિમાનયુતોઽપિ પરાઽહિતકારણકૃત્યપરોઽપિ ।
ક્રોધપરોઽપ્યવિવેકહતોઽપિ કૃષ્ણ તવાઽસ્મિ ન ચાઽસ્મિ પરસ્ય-

કામમયોઽપિ ગતાશ્રયણોઽપિ પરાશ્રયગાશયચઞ્ચલિતોઽપિ ।
વૈષયિકાદરસંવલિતોઽપિ કૃષ્ણ તવાઽસ્મિ ન ચાઽસ્મિ પરસ્ય॥ ૩॥
ઉત્તમધૈર્યવિભિન્નતરોઽપિ નિજોદરપોષણહેતુપરોઽપિ ।
સ્વીકૃતમત્સરમોહમદોઽપિ કૃષ્ણ તવાઽસ્મિ ન ચાઽસ્મિ પરસ્ય॥ ૪॥
ભક્તિપથાદરમાત્રકૃતોઽપિ વ્યર્થવિરુદ્ધકૃતિપ્રસૃતોઽપિ  ।
ત્વત્પદસન્મુખતાઽપતિતોઽપિ કૃષ્ણ તવાઽસ્મિ ન ચાઽસ્મિ પરસ્ય॥ ૫॥
સંસૃતિગેહકલત્રરતોઽપિ વ્યર્થધનાર્જનખેદસહોઽપિ ।
ઉન્મદમાનસસંશ્રયણોઽપિ કૃષ્ણ તવાઽસ્મિ ન ચાઽસ્મિ પરસ્ય॥ ૬॥
કૃષ્ણપથેતરધર્મરતોઽપિ સ્વસ્થિતવિસ્મૃતિમદ્ હૃદયોઽપિ ।
દુર્જનદુર્વચનાદરણોઽપિ કૃષ્ણ તવાઽસ્મિ ન ચાઽસ્મિ પરસ્ય॥ ૭॥
વલ્લભવંશજનુઃસબલોઽપિ સ્વપ્રભુપાદસરોજફલોઽપિ ।
લૌકિકવૈદિકધર્મખલોઽપિ કૃષ્ણ તવાઽસ્મિ ન ચાઽસ્મિ પરસ્ય॥ ૮॥
પઞ્ચાક્ષરમહામન્ત્રગર્ભિનસ્તોત્રપાઠતઃ   ।
શ્રીમદાચાર્યદાસાનાં તદીયત્વં ભવેદ્ધ્રુવમ્॥ ૯॥
॥ ઇતિ શ્રીહરિરાયવરચિતં શ્રીપઞ્ચાક્ષરગર્ભસ્તોત્રં સમાપ્તમ્॥

In the Pushti Margeeya Stotra Ratnakara, it is

Haridasa and not Hariraya who has written

this stotra.

